
ՆԵՐԱԾՈՒԹՅՈՒՆ 

ՀՀ Արագածոտնի մարզի Շողակնի տուֆերի հանքավայրի հետախուզումն 

իրականացվել է <<ԱՆՆԱ ՀԱՆՔ>> ՍՊ ընկերության սեփական ֆինանսական 

միջոցներով` պատքարի ու երեսպատման նյութերի արտադրության համար 

սեփական հումքային հենք ստեղծելու նպատակով: 

Աշխատանքների հիմնական նպատակն է եղել պարզաբանել օգտակար 

հանածոյի քանակական և որակական բնութագրերը։ Տուֆերի որակական 

հատկանիշները պարզաբանելու համար առանձնացվել են 12 նմուշներ, որոնք 

ենթարկվել են ֆիզիկամեխանիկական և քիմիական (2 նմուշ) փորձարկումների, իսկ 

3 նմուշներից պատրաստվել են շլիֆներ պետրոգրաֆիական նկարագրման համար։ 

Երկրաբանահետախուզական աշխատանքների շրջանակում անցկացվել է 3 

ուղղահայաց հորատանցք, 1 փորձնական բացահանք, նմուշարկվել է 5 մերկացում։ 

Տուֆերի որակական հատկանիշները համապատասխանում են ԳՈՍՏ 9479-

2011 «Блоки из горных пород для производства облицовочных, архитектурно-

строительных, мемориальных и других изделий» և ''Камни стеновые из горных пород'' 

4001-2013 ԳՈՍՏ–ի պահանջներին և պիտանի են պատքարի ու երեսպատման 

նյութերի արտադրության համար: 

Հետախուզված պաշարները Տարածքային կառավարման և 

ենթակառուցվածքների նախարարի 2022 թվականի դեկտեմբերի 30-ի թիվ 3551-Ա 

հրամանի համաձայն 04.04.2022 թվականի դրությամբ կազմում են 33135.9 մ3՝ 

բլոկների 33.3% միջին ելքով։ Պաշարները գնահատվել են A կարգով: 

Լաբորատոր հետազոտություններով պարզվել է, որ տեղամասի տուֆերը 

իրենց որակով բավարարում են երեսպատման, ճարտարապետաշինարարական, 

մեմորիալ և այլ իրերի արտադրության համար բլոկների արդյունահանման (ԳՈՍՏ 

9479-2011 «Բլոկներ լեռնային ապարներից՝ երեսպատման, 

ճարտարապետաշինարարական, մեմորիալ և այլ իրերի արտադրության համար: 

Տեխնիկական պայմաններ») հումքի տեխնիկական պահանջներին:  

Համաձայն «Ճառագայթային անվտանգության նորմերը հաստատելու մասին» 

ՀՀ կառավարության №1219 առ 18․08․2006թ․ որոշման, հանքավայրի տարածքից 

արդյունահանվող տուֆը՝ ճառագայթային անվտանգության ապահովման 

տեսանկյունից, կարող է օգտագործվել շինարարության նպատակներով առանց որևէ 

սահմանափակումների։ 

Տեխնիկատնտեսագիտական հաշվարկներով հիմնավորված է տեղամասի 

հետախուզված պաշարների պատկանելիությունը հաշվեկշռայիններին: 

Ծառայման ժամկետը ընդունվում է 7 տարի: 

Սույն նախագծով նախատեսվում է՝ 

- հանքարդյունահանման աշխատանքները կատարել էքսկավատորով և 

բուլդուզերով 

- բացահանքի սահմանների մեջ ներառել ամբողջ մնացորդային հաշվեկշռային 

պաշարները, 

- բացահանքի տարեկան արտադրողականությունը հասցնել մինչև 4734մ3 

մարվող տուֆերի զանգվածի (4213 մ3 արդյունահնվող տուֆերի զանգված), 

- արտադրական թափոնները օգտագործել որպես հումք բետոնային 

լցանյութերի պատրաստման համար, 

- կատարել մշակված տարածության լեռնատեխնիկական ռեկուլտիվացիա: 

- բացահանքի արտադրական հրապարակում տեղադրել բեռնարկղային տիպի 

շինություններ: 

- բացահանքի օտարման մակերեսը կազմում է 0,64հա, արտաքին լցակույտինը՝ 

0,1795 հա: 

Նախագծի կատարման համար ելակետային նյութեր են հանդիսացել. 

• «ԱՆՆԱ ՀԱՆՔ» ՍՊԸ-ին տրված տեխնիկական առաջադրանքը 

• հանքավայրում կատարված երկրաբանահետախուզական 

աշխատանքների հաշվետվությունը պաշարների հաշվարկմամբ 

• Տարածքային կառավարման և ենթակառուցվածքների նախարարի 2022 

թվականի դեկտեմբերի 30-ի թիվ 3551-Ա հրամանը 

• բաց լեռնային աշխատանքներով մշակվող հանքավայրերի համար 

անվտանգության միասնական կանոնները 

• մի շարք նորմատիվային ու հրահանգչական փաստաթղթեր: 

Նկար 1 

Երկրաբանական կառուցվածքը 

 

1.1 Ընդհանուր տեղեկություններ հանքավայրի մասին 

Շողակնի տուֆերի հանքավայրը վարչատնտեսական առումով գտնվում է ՀՀ 

Արագածոտնի մարզի (Նկ․ 1) Շողակն բնակավայրի վարչական տարածքում, Շողակն 

գյուղից 2.5կմ դեպի հարավ-արևելք, Երնջատափ գյուղից 2.1կմ դեպի հարավ-արևելք, 

Ապարան շրջկենտրոնից 15կմ հարավ-արևելք (Նկ․ 2): 

Հանքավայրի մոտակա բնակավայրերն են Շողակն, Երնջատափ, Շենավան, 

Հարթավան, Բուժական, Սարալանջ գյուղերը, որոնք հանքավայրի և միմյանց հետ 

կապված են ասֆալտապատ ու գրունտային ճանապարհներով: Հանքավայրի 

կենտրոնի աշխարհագրական կոորդինատներն են ըստ Գրինվիչի` 

- հյուսիսային լայնության - 40°26'48.73"N 

- արևելյան երկայնության - 44°29'15.97"E 

Մորֆոլոգիական տեսակետից հանքավայրն իրենից ներկայացնում է լեռնային 

տարածք և տեղադրված է 1899.5-ից մինչև 1913մ բացարձակ բարձրությունների վրա: 

Հանքավայրի հարաբերական բարձրությունները տատանվում են 8-14մ 

սահմաններում: 

Օրոգրաֆիական տեսակետից հանքավայրի շրջանն իրենից ներկայացնում է 

Արագած լեռան նախալեռնային տարածքի մի մասը, որը բնութագրվում է խորը 

կիրճերով հատվող հարթավայրաբլրային ռելիեֆով և ներկայացնում է անտառազուրկ 

նախալեռնային շրջան` սակավ խոտաբուսական ծածկով: 

Ռելիեֆի բարձրադիր մասերը ներկայացված են հրաբխային տուֆերով, 

բազալտներով, անդեզիտաբազալտներով և տարակազմ լավաներով, հաճախ  

հանդիպում են նաև հրաբխային խարամային կոներ: Շրջանի ամենաբարձր լեռը 

Արայի լեռն է 2575.9 մ բարձրությամբ: 

Շրջանի հիմնական ջրային արտերիան հանդիսանում է Քասախ գետը իր 

Ամբերդ և Շահվերդ վտակներով, որը հոսում է բազալտների և 

անդեզիտաբազալտների մեջ առաջացած խոր կիրճով: Գետերը սնվում են 

անձրևաջրերով և ձնհալքով, բնութագրվում են խիստ արտահայտված սեզոնային 

անհավասարաչափ ռեժիմով: 

Դրանց դեբետն ամռանը խիստ ընկնում է: Շրջանի ջրային ավազանում մեծ դեր 

ունեն նաև բազմաթիվ աղբյուրները, որոնք Քասախ գետի կիրճում դուրս են գալիս 

լավային հոսքերի տակից: Հանքավայրի տարածքը տնտեսապես զարգացած է: 

Առանձնապես զարգացած են այգեգործությունը, անասնապահությունը և 

հացահատիկային կուլտուրաների մշակումը, գյուղատնտեսական մթերքների 

արտադրությունը և դրանց վերամշակման օբյեկտները: 

Բնակչության մի մասը զբաղված է շինանյութերի արդյունահանմամբ և 

մշակմամբ ու ապահովված է քարագործ բանվորական և ինժեներատեխնիկական 

կադրերով: Գործում են այդ ոլորտի մի շարք ձեռնարկություններ:  

Շրջանի կլիման խիստ մայրցամաքային է, ձյունառատ, երկարատև ձմեռով և 

շոգ ամառով: Ձմռանը օդի ջերմաստիճանը իջնում է հունվարին մինչև -25o C, իսկ 

ամռանը`հուլիսին հասնում է մինչև +35օ C: Մթնոլորտային տեղումների տարեկան 

միջին քանակը 450 մմ է: 

Հանքավայրի շրջանը հարուստ է հրաբխային ծագման (տուֆ, հրաբխային 

խարամ, բազալտ, անդեզիտադացիտ) խոշոր պաշարներով, որոնց հենքի վրա 

զարգացած է շինանյութերի տարածաշրջանային տնտեսական նշանակություն 

ունեցող արդյունաբերությունը: 

Հետախուզվող հանքավայրի տարածքը զուրկ է բուսական և կենդանական 

աշխարհից: Հանքավայրի տարածքում փլուզումներ, սողանքներ և այլ գեոդինամիկ 

երևույթներ չեն արձանագրվել: Շրջանը ապահովված է էլեկտրաէներգիայով և սնվում 

է Հանրապետության ըհդհանուր էներգոհամակարգից: 

Հետախուզված հանքավայրի շրջանը գտնվում է սեյսմիկ անկայուն գոտում, 

որտեղ երկրաշարժերի առավելագույն հզորությունը ըստ Ռիխտերի 12 բալանոց 

սանդղակի հասնում է 9 բալի: 

 

1.2 Շրջանի երկրաբանական կառուցվածքը 

Արագած լեռան կենտրոնական և երկրորդական օջախների հետ կապված 

հրաբխային տուֆերի, բազալտների, անդեզիտաբազալտների, հրաբխային 

խարամների ու լավային ապարների ուսումնասիրությամբ տարբեր ժամանակներում 

զբաղվել են մի շարք ուսումնասիրողներ, որոնցից են Կ.Պաֆֆենհոլցը, 

Ա.Զավարիցկին, Ա.Ասլանյանը, Վ.Ամարյանը և ուրիշներ: Հետախուզված 

հանքավայրի շրջանի երկրաբանական կառուցվածքը արտացոլված է Վ. Ամարյանի 

կողմից կազմված 1:25000 մասշտաբի քարտեզում: 

Հանքային շրջանի երկրաբանական կառուցվածքում հիմնականում 

մասնակցում են վերին երրորդական և չորրորդական ժամանակաշրջանի ապարներ` 

վերին պլիոցենի անդեզիտաբազալտային լավաները, տուֆալավաները, տուֆերը, 

միջին չորրորդականի տուֆային ավազները, վերին չորրորդականի լճագետային 

առաջացումներն ու բազալտային լավաները և ժամանակակից ալյուվիալ-դելյուվիալ- 

պրոլյուվիալ առաջացումները: 

Շրջանի երկրաբանական կառուցվածքի հիմնական տարրերն արտացոլված են 

Վ.Մ Ամարյանի 1:25000 մասշտաբի երկրաբանական հանույթի նյութերով կազմված 

երկրաբանական քարտեզում: Շերտագրական կտրվածքը ներկայացված է հետևյալ 

տեսքով (ներքևից-վերև): 

ԿԱՎՃԻ ՀԱՄԱԿԱՐԳ 

Սանտոն և վերին սենոն Cr2snt-sn2 - Հանքային շրջանի ամենահին ապարները 

ներկայացված են վերին կավճի հասակի սանտոն-վերին սենոն հարկերի 

կրաքարերվ, մերգելներով, ավազաքարերվ: Այս ապարները շրջանում չեն մերկանում 

և հայտնաբերվել են միայն խորքային հորատանցքերով: Շերտախմբի հզորությունը 

շուրջ 420մ է: 

Սենոն Cr2-sn2 - Տարածված են շրջանի հյուսիս-արևելյան մասում և երկրի 

մակերեսում ունեն փոքր ելքեր: Ներկայացված են կրաքարերով, մերգելներով, 

կոնգլոմերատներով: Շերտախմբի հզորությունը շուրջ 380մ է: 

 

ՊԱԼԵՈԳԵՆԻ ՀԱՄԱԿԱՐԳ Pg1-Pg2 

Կավճի հասակի ապարների վրա անկյունային աններդաշնակությամբ 

տարածվում է պալեոգենի համակարգի մինչև 950մ հզորության ապարների 

շերտախումբը, որը հանդես է գալիս երկու բաժիններով` պալեոցեն և էոցեն: 

Պալեոցենի հասակին են վերագրվում մերգելների դարսաշերտը, մերգելային 

կրաքարերը, ավազաքարերը և տուֆիտները, որոնք մերկանում են Բուժական գյուղի 

հյուսիսում և Ղուշչի լեռան ստորոտում: Շերտախմբի հզորությունը շուրջ 200մ է: 

Էոցենը հանդես է գալիս 3 բաժիններով` ստորին, միջին և վերին: Ստորին 

էոցենը ներկայացված է ավազաքարերով, տուֆիտներով, կրաքարերով և 

մերգելներով: Զարգացած են Բուժական գյուղի հյուսիսային հատվածում և Ղուշչի 

լեռան շրջակայքում: Վերին էոցենը հանդես է գալիս գաբրո-պորֆիրիտներով և 

մերկանում է շրջանի հյուսիս-արևմտյան հատվածում: Շերտախմբի հզորությունը 

150-200մ է: Միջին էոցենը ներկայացված է տուֆափշրաքարերով, տուֆիտներով, 

պորֆիրիտներով, ալևրոլիտներով : Շերտախմբի հզորությունը 400մ է: Միջին էոցենի 

ապարները զարգացած են Ղուշչի լեռան շրջանում և Նորաշեն գյուղի հյուսիսային 

մասում: Վերին էոցենը ներկայացված է գաբրոպորֆիրիտներով, որոնք մերկանում են 

շրջանի հյուսիս-արևմտյան մասում: 



13 
 

 

 

ՆԵՈԳԵՆԻ ՀԱՄԱԿԱՐԳ 

Ներկայացված է միոցենի, պլիոցենի առաջացումներով: Միոցենը հանդես է 

գալիս ստորին, իսկ պլիոցենը ստորին-վերին հարկերով: Ստորին միոցենը հանդես է 

գալիս հիմնականում ծովային ֆացիայով, ներկայացված է կավերով, մերգելներով, 

ավազաքարերով և տարաերանգ կոնգլոմերատներով: Շերտախմբի հզորությունը 200-

300մ է : 

Վերին պլիոցեն αβN23ar - շրջանում զբաղեցնում է մեծ մակերես և ներկայացված է 

Արագածի շերտախմբի ստորին և վերին դարսաշերտերով, հանդես է գալիս 

հրաբխային ֆացիայով: Հետախուզվող տեղամասը շրջանում հանդես է գալիս երկու 

հարկերով` Ծաղկունյացի և Արագածի: Ծաղկունյացի շերտախումբը ներկայացված է 

անդեզիտներով, անդեզիտադացիտներով, դրանց տուֆերով և տուֆափշրաքարերով: 

Շերտախմբի հզորությունը 100մ է: Արագածի շերտախումբը հանդես է գալիս 2 

հաստաշերտերով` վերին և ստորին: Ստորին Արագածի շերտախումբը 

ներկայացված է բազալտներով, անդեզիտաբազալտներով, դրանց փշրաքարերով, 

տեղ-տեղ հիմքում ներկայացված են տուֆերի, գլաքարերի և ավազաքարերի 

ենթաշերտերով : Շերտախմբի հզորությունը 150մ է: 

Վերին Արագածի հաստաշերտը ներկայացված է անդեզիտներով, անդեզիտա- 

դացիտներով, դրանց տուֆափշրաքարերով: Հզորությունը 100-150մ է: Սրանք լայն 

տարածում ունեն շրջանի հարավային մասում, Արայի լեռան ստորոտում: 

Ստորին պլիոցեն: Այս հասակի ապարները ներկայացված են Ողջաբերդի շեր- 

տախմբի վերին ենթաշերտախմբի տարատեսակ առաջացումներով, որոնք 

տարածված են Արագածի լեռնազանգվածի նախալեռնային գոտում: Վերջիններիս 

կտրվածքում առանձնացվում են ստորին (տուֆաավազաքարեր, տուֆաբրեկչիաներ, 

տուֆակոնգլոմերատներ, անդեզիտներ, ավազներ, կավեր) ու վերին (պեռլիտներ, 

օբսիդիաններ, ռիոլիտներ) դարսաշերտերը և տարածված են Արագածի 

լեռնազանգվածի նախալեռնային գոտում: Այս հրաբխածին բեկորային ապարները 

տրանսգրեսիվորեն ծածկում են ավելի հին հասակի գրեթե բոլոր համալիրները և 

ծածկվում են վերին պլիոցենի ու անտրոպոգենի լավային ծածկոցներով: 

Ենթաշերտախմբի հզորությունը մոտ 500-700մ է : 

 

ՉՈՐՐՈՐԴԱԿԱՆ ՀԱՄԱԿԱՐԳ 

Այս համակարգի առաջացումները լայն տարածում ունեն տարածաշրջանում, 

ներկայացված են տարակազմ հրաբխային և նստվածքային առաջացումներով, որոնք 

ստորաբաժանված են երեք համալիրների՝ ստորին, միջին և վերին: Յուրաքանչյուր 

համալիրի ապարները ստորաբաժանված են դարսաշերտերի և հիմնականում 

աններդաշնակորեն ծածկում են ավելի հին հասակի ապարներին: Չորրորդական 

համակարգը շրջանում հանդես է գալիս ստորին, միջին և վերին հարկերով: 

Ստորին չորրորդական համալիր: Առանձնացված են յոթ դարսաշերտեր, 

որոնք ներկայացված են տարակազմ հրաբխային (բազալտներ, 

անդեզիտաբազալտներ, պեմզաներ և պեմզային տուֆեր) և նստվածքային (լճային և 

լճագետային կավեր, կավավազներ, ավազակապճային նստվածքներ և 

տրավերտինանման կրաքարեր) առաջացումներով: Ներկայացված երկրաբանական 

քարտեզի սահմաններում այս համալիրի ապարները չեն մերկանում և դրանց 

մանրամասն նկարագրությունը այստեղ չի բերվում: 

Միջին  չորրորդական համալիր: Ապարները ներկայացված են տարակազմ 

լավաներով և տուֆալավաներով, որոնք միմյանցից տարանջատված են հրաբխային 

գործունեության ոչ մեծ ընդմիջումներով: Առանձնացված են երկու հաստվածքներ 

ստորին և վերին, որոնք էլ իրենց հերթին ստորաբաժանված են 

համապատասխանաբար` 10 և 6 դարսաշերտերի: Ներկայացված երկրաբանական 

քարտեզի սահմաններում տարածված են այդ հաստվածքների միայն հետևյալ 

դարսաշերտերը: Ստորին հաստվածքի 4-րդ, 5-րդ, 7-րդ դարսաշերտերը` 

հիմնականում ներկայացված են տարատեսակ անդեզիտաբազալտներով, 

անդեզիտներով, անդեզիտադացիտներով և դացիտներով: Ստորին հաստվածքի 2-րդ 

դարսաշերտը ներկայացված է արթիկի տիպի հրաբխային տուֆերով, որոնք տեղ-տեղ 

անցնում են պեմզաների ու պեխշտեյնային ապարների և երևան-լենինականյան 

տիպի հրաբխային տուֆերի: Առաջացնում են անկանոն ձևի տուֆակուտակներ և 

ծածկոցանման տեղադրված են ստորին ավելի հին հասակի ապարների 

հողմնահարված և լվացված մակերևույթների վրա: Այս առաջացումները ձևավորում 

են Թալին-Շամիրամի տուֆային ծածկոցը, որը զբաղեցնում է մոտ 100 կմ2 տարածք: 

Արթիկի տիպի հրաբխային տուֆերի հզորությունը հասնում է մինչև 15-30 մ-ի: 

Ծագումնաբանորեն Թալին-Շամիրամի տուֆային ծածկոցի հետ են կապված 

տարածաշրջանի հրաբխային տուֆերի հանքավայրերը: Վերին հաստվածքը 

ներկայացված է հիմնականում տարատեսակ անդեզիտաբազալտներով, 

անդեզիտներով, անդեզիտադացիտներով և դացիտներով: Ներկայացված 

երկրաբանական քարտեզի սահմաններում տարածված են այդ հաստվածքի միայն 3-

րդ և 4-րդ դարսաշերտերի անդեզիտներն ու անդեզիտադացիտները: 

Վերին չորրորդականի առաջացումները (երկրաբանական քարտեզի 

սահմաններում չեն մերկանում) ներկայացված են հիմնականում սառցադաշտային և 

ջրասառցադաշտային (ավազներ, ավազակավեր և կավեր) նստվածքներով և 

անդեզիտների առանձին հոսքերով: Ժամանակակից նստվածքները ներկայացված են 

հիմնականում պրոլյուվիալ և դելյուվիալ առաջացումներով՝ կավեր, կավավազներ, 

կոպճաավազներ և այլն: Դրանք շրջանում ունեն սահմանափակ տարածում և ոչ մեծ 

հզորություն 0,1-ից 2.0 մ, և միայն լեռների ստորոտներում այն հասնում է մինչև 10-15 

մ-ի: Երկրաբանակառուցվածքային տեսակետից տարածաշրջանը հարում է 

Արագածի տեկտոնահրաբխային զանգվածի հարավային իջեցված բեկորին` Հարավ 

Արագածյան իջույթին (առանձնացված է երկրաֆիզիկական տվյալներով): Վերջինիս 

սահմաններում առանձնացվում են ավելի ցածր կարգի տեկտոնական տարրեր` 

տեղային բարձրացումներ, անտիկլինալներ, սինկլինալներ և աղային 

կառուցվածքներ: 

1.3 Տեղամասի երկրաբանական կառուցվածքը 

Հանքավայրի երկրաբանական կառուցվածքում մասնակցում են հիմնականում 

միջին չորրորդականի հասակի հրաբխային առաջացումները, որոնք ներկայացված 

են արթիկի տիպի հրաբխային տուֆերի դեպի հարավ-արևելյան ուղղությամբ մեղմ 

անկմամբ ծածկոցի ձևով: Հետախուզման համար նախատեսված տեղամասի 

սահմաններում մակերևույթը ծածկված է փոքր հզորության բուսական ծածկով, տեղ-

տեղ մակերևույթը քարքարոտ և ժայռոտ է: 

Ըստ նախնական դիտարկումների /համաձայն հարևանությամբ գոյություն 

ունեցող բացահանքի և մերկացումների տվյալների/ հանքավայրի երկրաբանական 

կտրվածքը հետևյալն է /վերևից-ներքև/. 

- հողաբուսական շերտ, բաց մոխրագույն կավավազներով և ավազակավերով, որոնք 

էլ իրենց հերթին պարունակում են տուֆերի, հաճախ նաև բազալտների բեկորներ: 

Այս շերտի հզորությունը ուսումնասիրվող տարածքում տատանվում է 0.15-ից 0.30մ : 

- հրաբխային երևանյան տիպի տուֆեր, որոնք ըստ տարածման դուրս են գալիս 

հետազոտվող հանքավայրի սահմաններից և տարածվում են տարբեր 

ուղղություններով: 

Մորֆոլոգիական տեսակետից տուֆերն ունեն շերտաձև տեսք և գրեթե 

հորիզոնական տեղադրում, որոնց տեսանելի հզորությունը /ուսումնասիրված 

մերկացման սահմաններում/ տատանվում է 2.5-ից մինչև 6.5մ սահմաններում: 

- պեմզաներ և ալյուվիալ-դելյուվիալ առաջացումներով` ավազակավեր, 

կավավազներ, որոնք տուֆերի համար հանդիսանում են հիմնատակող ապարներ: 

Հանքավայրի տուֆերը հոծ են, նախնական դիտարկումների տվյալներով գունային 

առումով այստեղ տարանջատվում է դարչնագույն և մոխրագույն երանգը: 

Հանքավայրի տուֆերը միջին ամրության, միկրոծակոտկեն ճեղքավոր 

ապարներ են, որոնք իրենց մեջ ներփակում են քվարցի սպիտակ գույնի մանր 

հատիկներ, էֆուզիվ ապարների փոքր չափի բեկորներ, ինչպես նաև հրաբխային 

ապակի (ֆյամե): 

Վերջիններս իրենց երկար առանցքով, գրեթե ամենուր տեղադրված են 

հորիզոնական ուղղությամբ: 

Հանքավայրի տուֆային հաստվածքի վերին շերտը (մինչև 0.75մ հզորությամբ) 

բնութագրվում է խիստ ճեղքավորվածությամբ, ինչը կապված է մթնոլորտային 

ազդակների հետ: Հանքավայրի տուֆերի առաջացումը կապված է միջին չորրոդական 

հասակի հրաբխային գործունեության հետ, որի ընթացքում խառնարանից մեծ 

ուժգնությամբ և բարձր ճնշման տակ արտանետված հսկայական քանակության 

պիրոկլաստիկ զանգվածը և խառնարանի պատերից պոկված հրային ապարների 

բեկորները, օդում ենթարկվելով բնական դիֆերենցիացիայի, աստիճանաբար նստել 

են երկրակեղևի մակերեսի վրա և ապա կապակցվելով ու միաձուլվելով կազմել են 

տուֆային շերտը: 

Տուֆերի հաստվածքում առկա են ճեղքեր, որոնք ծագումնաբանորեն կապված 

են հիմնականում հրահեղուկ զանգվածի սառեցման (անջատման ճեղքեր) և 

նորագույն տեկտոնական շարժումների հետ: 

 

1.4 Օգտակար հանածոյի որակական և տեխնոլոգիական բնութագիրը 

Չորրորդական հասակի հրաբխային տուֆերը, որոնք լայն տարածում ունեն 

Հայաստանում, շատ հին ժամանակներից օգտագործվում են պատերի շարման 

համար և շնորհիվ իրենց հաճելի գույների և դրանց բազմազանության, միաժամանակ 

կատարում են երեսպատման քարի դեր: 

Ոչ մեծ ծավալային կշիռը և միաժամանակ բավականին ամրությունը, հանույթի 

և մշակման հեշտությունը, կայունությունը հողմնահարման նկատմամբ, 

ցրտադիմացկունությունը, դրական ջերմաձայնային մեկուսիչ ու գեղազարդային 

հատկությունները, Հայաստանի այդ հրաբխային տուֆերը դարձրել են 

շինարարական և երեսպատման քարերի անփոխարինելի հումք: Այդպիսին են դրանց 

թե արթիկյան և թե երևան-լենինականյան տարատեսակները: 

Հայաստանի չորրորդական հասակի տուֆերի արդյունահանման և մշակման 

ժամանակ գոյացող թափոնները լիովին բավարարում են բետոնային լցանյութերի 

պատրաստման համար պիտանի հումքին ներկայացվող պահանջներին և 

հաջողությամբ օգտագործվում են այդ ուղղությամբ: 

Շողակնի հանքավայրի տուֆերի պետրոգրաֆիական հատկություններն 

ուսումնասիրվել են ՀՀ ԳԱԱ ԵԻ պետրոգրաֆիական լաբորատորիայում: 

Միկրոսկոպիկ հետազոտման են ենթարկվել 3 նմուշներ։ 

Միկրոսկոպիկ հետազոտված բոլոր երեք նմուշներն ունեն միանման 

տեքստուր-ստրուկտուրային հատկանիշներ և միմյանց բավական մոտ միներալային 

և պիրոկլաստիկ կազմություններ, որոնց հիման վրա ապարները վերագրվում են 

երևանյան տիպի տուֆերին՝ անդեզիտային (տրախիտաանդեզիտային) կազմությամբ։ 

Մասնավորապես, սրանց բնորոշ է թույլ ծակոտկենությունը և կատակլաստիկ 

տեքստուրան, շագանակագույն-գորշից մինչև սև գունավորումը և հատկապես՝ 

կրիստալո-լիթո-վիտրոկլաստիկ ստրուկտուրան՝ վիտրոկլաստիկ և, մասամբ, 

մոխրային հիմնական զանգվածներով։ Պիրոկլաստիկ նյութը (միջինացված, 

մակերեսի մինչև 30-40%) ներկայացված է գլխավորապես կրիստալոկլաստներով 

(դրանք միներալի կտորներ են, մինչև 60-80%), որոնց հաջորդում են լիթոկլաստները 

և վիտրոկլաստները (գրեթե հավասար քանակությամբ)։  

Ինտրատելուրիկ (խորքային) ծագման կրիստալոկլաստները կազմված են 

գերազանցապես (≥70-80% քանակի) միջին կազմի պլագիոկլազի (անդեզին) 

պրիզմատիկ և աղյուսաձև հատիկներից (0.3-2մմ, մակրոսկոպիկ ≤3մմ), որոնք երբեմն 

եզրերից վերահալված են և ունեն զոնալ կառուցվածք։ Դրանք հաճախ պարունակում 

են հրաբխային բավական թարմ ապակու ներփակումներ՝ ցայտուն «մաղային 

ստրուկտուրայի» տեսքով։ Հաջորդը գունավոր միներալի խումբն է, որոնք 

ներկայացված են քիչ թե շատ իզոմետրիկ, կանաչավուն պիրոքսենի (պատկանում են 

կլինո- և օրթոպիրոքսենին) հատիկներով (0.2-1.5մմ, մակրոսկոպիկ մինչև 2-3մմ)։ 

Ակցեսորներից կարելի է նշել քիչ քանակությամբ հանքային միներալը 

(հիմնականում՝ պիրոքսենի հետ համատեղ բյուրեղներով) և ապատիտը այլ խոշոր 

միներալների, հատկապես՝ պլագիոկլազների մեջ։ 

Սրանցում առկան են մի քանի ոչ մեծ (0.5-2.5մմ) երկարավուն և կլորավուն 

լիթոկլաստներ, որոնք առավելապես ունեն անդեզիտային բեկորային ծագում՝ 

հատկապես հիալոպիլիտային հիմնական զանգվածներով։ Այնուհետև, հաջորդում են 

հրաբխային ապակու բեկորները՝ վիտրոկլաստները, որոնք նույնպես շատ չեն։ 

Սրանց բնորոշ են մասամբ զոլավոր (շագանակագույնի տարբեր երանգներով), 

ֆլյուիդային տեքստուրաները և մոնոտոն շագանակագույն բեկորները (≤1մմ), իսկ սև՝ 

խարամային բեկորները (մինչև 3մմ, մակրոսկոպիկ ավելի մեծ՝ 1սմ կարգի) մշտական 

չեն։ 

Ապարների հիմնական զանգվածը բաղկացած է բացառապես հրաբխային 

ապակուց, որն, ըստ ստրուկտուրային բնորոշող գույնի, կարելի է բաժանել երկու 

մասի՝ 

թելավոր ստրուկտուրայով կատակլաստիկ ապակյա (≥65-80%, 

կարմրաշագանակագույն) և համեմատաբար քիչ՝ հրաբխամոխրային (գորշավուն, 

պղտոր) զանգված։ 

Ըստ քիմիական կազմի տեղամասի տուֆերը բնութագրվում են հիմնական 

քիմիական միացությունների հետևյալ ցուցանիշներով: 

 

Աղյուսակ 1 

Տուֆերի քիմիական կազմը 

Ըս
տ

 2
 

նմ
ու

շի
  Օքսիդների պարունակությունները, 

% 

SiO2 TiO2 Fe2O3 Al2O3 CaO MgO SO3 K2O Na2O ԿՇԺ 

Նվազագույն 60.62 0.44 2.80 17.39 3.38 2.22 < 0.10 3.88 4.23 2.17 
Առավելագույն 62.46 0.56 4.20 17.92 3.40 2.83 < 0.10 3.95 4.52 2.33 

Միջինը 61.54 0.50 3.50 17.66 3.39 2.53 < 0.10 3.92 4.38 2.25 

Շողակնի հանքավայրի տուֆերի լաբորատոր ֆիզիկամեխանիկական 

փորձարկումների որակական ցուցանիշների ամփոփ տվյալները բերվում են 2-րդ 

աղյուսակում:  

 

Աղյուսակ 2 

Տուֆերի ֆիզիկամեխանիկական հատկությունները 

Հ/Հ Ցուցանիշները 
Չափման 
միավորը 

Ցուցանիշների մեշությունը 

նվազա- 
գույնը 

առավելա-
գույնը 

միջինը 

1 2 3 4 5 6 
1. Իրական խտությունը գ/սմ3 2.440 2.510 2.474 
2. Միջին խտությունը կգ/մ3 1575 1883 1788 
3. Ծակոտկենությունը % 22.82 36.22 27.77 

4. Ջրակլանելիությունը % 8.39 14.07 10.72 
5. Փափկեցման գործակիցը - 0.79 0.84 0.82 
6. Սառնակայունության գործակիցը - 0.81 0.84 0.83 

7. Ամրության սահմանը սեղղման 
ժամանակ. 

    

- չոր վիճակում կգ/սմ2 148 548 301 
- ջրահագեցված վիճակում կգ/սմ2 120 463 249 
- 15 փուլ սառեցումից հետո կգ/սմ2 99 283 206 

 

Ըստ լաբորատոր տվյալների հանքավայրի տուֆերի իրական խտությունը 

տատանվում է 2440-2510 կգ/մ3 սահմաններում, ամրության սահմանը չոր վիճակում 

տատանվում է 148-548 կգ/սմ2 սահմաններում, կազմելով միջինը 301 կգ/սմ2, ինչը 

բարձր է 50 կգ/սմ2, փափկեցման գործակիցը տատանվում է 0.79-ից-0.84 

սահմաններում (բարձր է 0.6-ից), այս տուֆերն ունեն 0.81-ից բարձր 

սառնակայունության գործակից: 



21 
 

Երևանյան և արթիկի տիպի դեղնաշագանակագույն, շագանակագույն և սև 

տուֆերը ավանդաբար լայնորեն օգտագործվել են որպես ուղիղ կտրվածքի պատքար, 

բլոկներ և երեսպատման սալիկներ ստանալու համար հումք: Ըստ լաբորատոր 

փորձարկումների տվյալների Շողակնի հանքավայրի տուֆերը բավարարում են 

ԳՈՍՏ 9479-2011 «Блоки из горных пород для производства облицовочных, 

архитектурно-строительных, мемориальных и других изделий» և ԳՈՍՏ 4001-2013 

«Камни стеновые из горных пород» տեխնիկական պահանջներին։ 

Սքրինինգային ճառագայթային մոնիթորինգի նպատակն է պարզել Շողակնի 

տուֆերի հանքավայրի տարածքում փաստացի ճառագայթային իրավիճակը։ 

Աշխատանքները իրականացվել են «Միջուկային և ռադիացիոն անվտանգության 

գիտատեխնիկական կենտրոն» ՓԲԸ-ի կողմից։ 

Շողակնի տուֆի հանքավայրի տարածքում գամմա ճառագայթման բնական 

ֆոնի սքրինինգային մոնիթորինգն իրականացվել է SPARCS համակարգի 

օգտագործմամբ, որը թույլ է տալիս գրանցել տարածքի բնական գամմա 

ճառագայթման դոզայի հզորության արժեքները՝ չափումների վայրերի 

աշխարհագրական տեղորոշման կոորդինատների գրանցմամբ։ 

Շողակնի տուֆերի հանքավայրի տարածքի գամմա ճառագայթման բնական 

ֆոնի սքրինինգային մոնիթորինգի արդյունքում պարզվել է, որ գամմա 

ճառագայթման բնական ֆոնի դոզայի հզորության նվազագույն արժեքը կազմել է 0.06 

μSv/h, դոզայի հզորության առավելագույն արժեքը՝ 0.14 μSv/h և դոզայի հզորության 

միջին արժեքը՝ 0.1 μSv/h։ 

Հանքավայրի տարածքում գամմա ճառագայթման բնական ֆոնի 

սքրինինգային/ստուգողական մոնիթորինգի արդյունքում բնական ֆոնի 

անոմալիաներ չեն հայտնաբերվել, ուստի որևէ նմուշառում՝ թե հողային շերտից և թե 

ազդակիր համայնքների խմելու ջրից չի կատարվել։ 

Համաձայն «Ճառագայթային անվտանգության նորմերը հաստատելու մասին» 

ՀՀ կառավարության 18․08․2006թ․ №1219 որոշման հանքավայրի տարածքից 

արդյունահանվող տուֆը՝ ճառագայթային անվտանգության ապահովման 

տեսանկյունից կարող է օգտագործվել շինարարության նպատակներով առանց որևէ 

սահմանափակումների։ 

 

 

1.5 Հանքավայրի հիդրոերկրաբանական բնութագիրը 

Հանքավայրը գործնականում ջրազուրկ է, այստեղ բացակայում են 

աղբյուրները, ջրհորները, մշտահոս գետերը, ինչպես նաև մինչև ուսումնասիրության 

խորությունները բացակայում են ստորերկրյա ջրերը։ 

Ջրերի հոսքը դեպի բացահանք հնարավոր է միայն մթնոլորտային տեղումների 

հետևանքով, որոնց մի մասը, հաշվի առնելով հանքավայրի տեղադիրքը, կենթարկվի 

բնական դրենաժի, իսկ մյուսը, ներծծվելով և ներթափանցելով ճեղքերով, կանցնի 

մինչև ջրամերժ հորիզոն, որը գտնվում է համեմատաբար մեծ խորության վրա: 

Հանքավայրի տարածքներում ջրհեղեղային հոսքեր, սողանքային այլ 

գեոդինամիկ երևույթներ, որոնք կբարդացնեն հանքավայրի շահագործումը, 

բացակայում են: 

Վերը շարադրվածից հետևում է, որ հանքավայրի հիդրոերկրաբանական 

պայմանները բարենպաստ են դրա բաց եղանակով շահագործելու համար: 

 

1.6 Պաշարների հաշվարկը 

 

Հանքավայրի հետախուզման աշխատանքներն իրականացվել են սյունակային 

հորատման 3 ուղղաձիգ կարճամետրաժ հորատանցքերով, փորձնական 

բացահանքով, ինչպես նաև հանքավայրի հարավային և հարավ-արևմտյան 

հատվածներում (հին շահագործված բացահանքերի ճակատային հատվածներ) 

կատարված չափագրման և նմուշարկման աշխատանքներով (մերկացումներ 2, 4): 

Հետախուզման սահմաններում օգտակար հաստվածքը բնութագրվում է 

հզորության և որակական հատկությունների համեմատաբար կայուն ցուցանիշներով, 

համեմատաբար ավելի ցածր ֆիզիկամեխանիկական ցուցանիշներով է 

բնութագրվում հանքավայրի հյուսիս-արևելյան հատվածը։ Հանքային մարմինը 

մերձհորիզոնական տեղադրմամբ է և ունի պարզ երկրաբանական կառուցվածք: 

Հանքավայրի տուֆերը ըստ ՀՀ տարածքային կառավարման և 

ենթակառուցվածքների նախարարի 2021 թվականի օգոստոսի 11-ի N 06-Ն հրամանի 

Հրահանգ շինարարական և երեսպատման քարերի հանքավայրերի դասակարգման 

կիրառման հանձնարարականների, ըստ երկրաբանական կառուցվածքի բարդության 

վերագրվում են 1-ին խմբի 1բ ենթախմբին, որի պաշարները հաշվարկվել են А 

կարգով։ 

Հանքային մարմինը եզրագծվել է նախկինում շահագործված բացահանքերի 

ճակատային հատվածներով և հորատանցքեր 1, 2, 3-ով: Հաշվի առնելով 

հետախուզման ընտրված մեթոդիկան, ռելիեֆի և օգտակար մարմնի տեղադրման 

առանձնահատկությունները, հանքավայրի պաշարների հաշվարկն իրականացվել է 

երկրաբանական բլոկների մեթոդով` հզորությունների միջին թվաբանականի 

եղանակով: Հաշվեկշռային պաշարների հաշվարկային 1-A բլոկը եզրագծվում է 

հետևյալ կոորդինատներով. (կոորդինատները նեերկայացված են ARM WGS-84 

համակարգով) 

1. 4479247.6 8456536.3  28. 4479362  8456572.9 

2. 4479249.4 8456537.9  29. 4479368  8456578 

3. 4479251.1 8456540.5  30. 4479372.24 8456582.48 

4. 4479257.56 8456540.05  31. 4479376.17 8456585.55 

5. 4479261.4 8456540.2  32. 4479380.8  8456592 

6. 4479266.39 8456540.43  33. 4479383.4  8456598.5 

7. 4479275.5 8456541.0  34. 4479389.5  8456604 

8. 4479282.1 8456542.4  35. 4479393.5  8456605.8 

9. 4479291.0 8456539.8  36. 4479398.5  8456612.2 

10. 4479296.4 8456538.5  37. 4479400.6  8456617.61 

11. 4479300.7 8456537.9  38. 4479400.21 8456622.6 

12. 4479302.4 8456537.4  39. 4479404.1  8456629.6 

13. 4479303.9 8456535.5  40. 4479401.5  8456631.5 

14. 4479306.5 8456535.6  41. 4479399.3  8456635.4 

15. 4479313 8456537.8  42. 4479398.3  8456639.8 

16. 4479318.3 8456538  43. 4479398.2  8456640 

17. 4479324.61 8456539.72  44. 4479398.3  8456642.6 

18. 4479329.31 8456541.41  45. 4479408  8456659.1 

19. 4479336.6 8456543.3  46. 4479439.11 8456592.87 

20. 4479338.7 8456545.2  47. 4479330  8456509.76 

21. 4479341 8456548.2  48. 4479324.3  8456506.3 

22. 4479344.2 8456548.6  49. 4479314.4  8456498.4 

23. 4479349.4 8456553.7  50. 4479311.4  8456505.7 

24. 4479354.7 8456557.4  51. 4479297.68 8456521.92 

25. 4479355.6 8456561.3  52. 4479246.7  8456532.2 

26. 4479357.2 8456567.1   

27. 4479358.3 8456570.2 

Պաշարների հաշվարկման արդյունքերը բերված են 3.1 և 3.2 աղյուսակներում: 

Օգտակար հանածոյի, մակաբացման ապարների և լեռնային զանգվածի 

միջին հզորությունների հաշվարկը      

Աղյուսակ 3.1 

Պաշարների  
կարգը 

Հետախուզա 
փորվածքը 

Հզորությունը, մ 

Մակաբացման ապարների Օգտակար Լեռնային 



25 
 

ընդամենը 
Այդ թվում հանածոյի զանգվածի 

Հողա 
բուսական 

փուշտա 

1 2 3 4 5 6 7 

A 

Հորատանցք 
1 

1.0 0.8 0.2 3.1 4.1 

Հորատանցք 
2 

0.7 0.6 0.2 6.7 7.4 

Հորատանցք 
3 

0.4 0.4 0.0 5.6 6.0 

Մերկացում 
2 

0.7 0.7 0.0 4.7 5.4 

Մերկացում 
4 

0.6 0.6 0.0 6.0 6.6 

Փորձնական 
բացահանք 

0.5 0.5 0.0 5.0 5.5 

Ընդամենը 3.9 3.5 0.4 31.1 35.0 

Միջինը 0.6 0.6 0.1 5.2 5.8 

 

Օգտակար հանածոյի պաշարների, մակաբացման ապարների և լեռնային զանգվածի 

ծավալների հաշվարկը 

Աղյուսակ 3.2 

Բ
լո

կի
 հ

ա
մա

րը
 և

 
պ

ա
շա

րն
եր

ի 
կա

րգ
ը 

Բ
լո

կի
 մ

ա
կե

րե
սը

 
հա

տ
ա

կա
գծ

ի 
վր

ա
 

մ2 

Հզորությունը մ. Ծավալները մ3 

Մակաբացման 
ապարներ 

Օգտակար 
հանածո 

Լեռնային 
զանգված 

Մակաբացման 
ապարներ 

Օգտակար 
հանածո 

Լեռնային 
զանգված 

1 2 3 4 5 6 7 8 

Բլոկ 
1-A 

6392.8 0.6 5.2 5.8 4102.0 33135.9 37237.9 

2. Լ Ե Ռ Ն Ա Յ Ի Ն    Ե Վ    Լ Ե Ռ Ն Ա Մ Ե Խ Ա Ն Ի Կ Ա Կ Ա Ն 

Մ Ա Ս Ե Ր Ը 

2.1 Նախագծի հիմնական դրույթները 

Հանքավայրի լեռնաերկրաբանական պայմանները բնութագրվում են հետևյալ 

տվյալներով: Հանքավայրի տարածքում մակաբացման ապարները ներկայացված են 

մինչև 1.0 մ hողաբուսական շերտով, փուխր բեկորների և քայքայված դարչնագույն 

տուֆերի առկայությամբ: Մինչև 2․0 մ ներկայացված են միջին ամրության, 

ճեղքավորված դարչնագույն տուֆերով, այնուհետև համեմատած ավելի ամուր և քիչ 

ճեղքավոր դարչնագույնից դեպի մոխրագույն երանգի տուֆերով: 

Մորֆոլոգիական տեսակետից տուֆերն այստեղ ունեն շերտաձև տեսք, գրեթե 

հորիզոնական տեղադրմամբ: Մակաբացման ապարները առանց դժվարության 

կարող են հեռացվել բուլդոզեր փխրեցուցիչի օգնությամբ: 

Տուֆերի օգտակար հաստվածքի հզորությունը հանքավայրում տատանվում է 3

․1-6․7 մ սահմաններում: Հանքավայրի երկրաբանական, հիդրոերկրաբանական և 

գեոմորֆոլոգիական բարենպաստ պայմանները, ինչպես նաև մակաբացման 

ապարների համեմատաբար ոչ մեծ հզորությունը հնարավորություն են ընձեռում 

հանքավայրի շահագործումն իրականացնել բաց եղանակով (բացահանքով): 

ՀՀ Արագածոտնի մարզի Շողակնի տուֆերի հանքավայրի նախագիծը 

իրականացվել է «ԱՆՆԱ ՀԱՆՔ» ՍՊ ընկերության տեխնիկական առաջադրանքի 

հիման վրա: 

ՀՀ Արագածոտնի մարզի Շողակնի տուֆերի հանքավայրի «ԱՆՆԱ ՀԱՆՔ» ՍՊԸ-

ին հատկացվող բացահանքը նախատեսվում է շահագործել մեկ տեղամասով:  

Արդյունաբերական պաշարները կկազմեն 29491 մ3 (33135.9 մ3 մարվող)՝ A 

կարգով:  

Ծառայման ժամկետը ընդունվում է 7 տարի: 



27 
 

- Կորզվող պաշարները կազմում են ընդամենը 29491 մ3 տուֆ,  

- Բացահանքի տարեկան արտադրողականությունը կազմում 4734 մ3 (մարվող) 

4213 մ3 (արդյունահանվող) տուֆի զանգված, 

Հանքավայրի շահագործումը իրականացվելու է բաց լեռնային աշխատանքներով 

և նախատեսվում է. 

• արդյունահանված տուֆի բլոկների իրացում տեղում, սպառողի 

ավտոտրանսպորտով, 

• արդյունահանման աշխատանքների կատարում բուլդոզերի և 

էքսկավատորի միջոցով,  

• մշակված տարածքի  լեռնատեխնիկական ռեկուլտիվացիա,  

• բացահանքի արտադրական հրապարակում բեռնարկղային տիպի 

գրասենյակի  տեղադրում:  

Մակաբացման ապարների կուտակումը կկատարվի բացահանքի եզրագծի 

հարավային մասում: Հետագայում հնարավորություն ստեղծվելուց հետո 

մակաբացման ապարները նախատեսվում է տեղադրել հանքավայրի 

արդյունահանված տեղամասերում:  

2.2 Հանքավայրի մշակման եղանակի ընտրումը 

 

Ելնելով հանքավայրի տեղադիրքից, հանքամարմնի տեղադրման 

պարամետրերից և մակաբացման ապարների ծավալներից, տեղամասի մշակումը 

նախատեսվում է բաց լեռնային աշխատանքներով:  

Նախագծվող բացահանքի վերջնական եզրագծի պարամետրերն են. 

• բացահանքի առավելագույն երկարությունը - 158.0մ,  

• բացահանքի առավելաույն լայնությունը - 73.0մ,  

• մշակվող տուֆերի հաստաշերտի միջին հզորությունը – 5.2մ, 

• բացահանքի առավելագույն խորությունը   - 6.7մ, 

• բացահանքի օտարման մակերեսը - 0.64 հա, 

• տուֆերի հաշվեկշռային պաշարները - 33135.9 մ3, 

• տուֆերի կորզվող պաշարները - 29491 մ3, 

• մակաբացման ապարների ծավալը – 4102 մ3: 

Նախագծվող բացահանքում լինելու է 1 հանքաստիճան, այդ իսկ պատճառով 

վերջնական եզրագծի սահմանների մեջ ներառված են լինելու օգտակար հանածոյի և 

մակաբացման ապարների ամբողջ ծավալները:  

 

2.3. Նախագծային կորուստները 

Հանքավայրում կատարված երկրաբանահետախուզական աշխատանքների 

արդյունքներով հաշվարկվել են տուֆերի A կարգի 33135.9 մ3 պոտենցիալ 

հաշվեկշռային պաշարներ։ Հանքավայրում ներքին կողավորմամբ կառուցվող 

բացահանքի պարագայում ընդհանուր ստացվում է 11․0% (հատակում 2․7%) 

կորուստներ և կորզվող պաշարները կկազմեն մոտ 29491 մ3:  

Այսպիսով, բացահանքի կորուստները կազմում են՝ 3644 մ3: 

 

2.4. Բացահանքի արտադրողականությունը և աշխատանքի 

ռեժիմը 

  Բացահանքի տարեկան արտադրողականությունը ըստ բլոկների        

                                                    4213 x 0.333 x (100 – 2.7) 

                                    QԿ =    -----------------------------    = 1365 մ3 

                                             100                  

որտեղ՝ 4213 մ3-ը բացահանքի տարեկան արտադրողականությունն է ըստ 

արդյունահանվող տուֆի զանգվածի,  

0.333 –  բլոկի ելքի գործակիցն է,  

2.7% - օգտակար հանածոյի նախագծային կորուստներն են բացահանքի 

հատակում:  

Նախատեսվում է բացահանքում լեռնային աշխատանքները կատարել 

շուրջամյա, ընդհատվող աշխատանքային շաբաթով աշխատանքային ռեժիմով:  

Աշխատանքային օրերի քանակը տարվա մեջ ընդունվում է 260 օր, 

հերթափոխերի քանակը օրվա ընթացքում –1, հերթափոխի տևողությունը – 8,0 ժամ:  

Բացահանքի տարեկան և օրական (հերթափոխային) 

արտադրողականությունները ըստ օգտակար հանածոյի և մակաբացման ապարների 

բերված են աղյուսակ 4-ում. 

 

Աղյուսակ 4 

 

Հ/Հ Մշակվող ապարների անվանումը Չափ. 
միավորը 

Բացահանքի 
արտադրողականությունը 
Տարեկան Հերթափոխում 

1. Մակաբացման ապարներ մ3 274 1,05 

2. 

Տուֆի արդյունահանվող զանգված մ3 4213 16.2 
Այդ թվում    
-բլոկ մ3 1365 5.25 
- Արտադրական թափոն մ3 2848 10.95 

 

Արտադրական թափոնները օգտագործվելու են որպես հումք բետոնային 

լցանյութերի պատրաստման համար: 

2.5 Բացահանքի  ծառայման  ժամկետը 

 

Բացահանքի  ծառայման ժամկետը կազմում է. 

T = t1  + t2, տարի  

Որտեղ՝ t1 - բացահանքի շինարարության տևողությունն է՝ 0,2 տարի, 

   t2= (Qբ-Qշ)/Qտ, 

t2 - բացահանքի շահագործման տևողությունն է, 

Qբ- բացահանքի վերջնական եզրագծի սահմանների մեջ ներառված տուֆերի 
կորզվող պաշարների քանակն է, Qկբ=29491 խմ, 

Qշ- Բացահանքի շինարարության ժամանակ արդյունահանված տուֆերի զանգվածի 
քանակն է / ուղեկցող հանույթն է/,  

Qշ =590խմ, 

Qտ-բացահանքի տարեկան արտադրողականությունն է ըստ տուֆերի զանգվածի Qտ 
=4213 խմ, 

t2= (29491-590)/4213=6.8տ,                       

  T =  6.8+0.2 =7  տարի:          

 

2.6. Հանքավայրի բացումը 

 

Հանքավայրում աշխատանքները սկսվելու են բացահանքի հյուսիս-արևմտյան 

մասից հանքավայր մուտքային ավտոճանապարհների անցումով (հարթեցում): 

Մուտքային ավտոճանապարհի երկարությունը դեպի հանքավայր կազմում է 

200-250մ, որի առավելագույն հաղթահարվող թեքությունը` 10-15% է:  

Աշխատանքները կատարվում են հորատասեպային աշխատանքների և 

բուլդոզերի, ավտոմոբիլային կռունկ МАЗ-5337, էքսկավատոր  KAMATSU PC-450 LC-

7EO, ավտոինքնաթափ  КАМАЗ լեռնատրանսպորտային համալիրով: 

 

2.7. Մակաբացման  աշխատանքները 

 

Մակաբացման ապարները տուֆերը ծածկող դելյուվիալ-ալյուվիալ 

նստվածքներն են, որոնց հզորությունը հասնում է 0.6մ: Այդ նստվածքները 

ժամանակակից նստվածքներ են էֆուզիվ ապարների կտորներով: Մակաբացման 

ապարների ծավալը  կազմում է 4102 մ3: Մակաբացման ապարները կտեղափոխվեն 

լցակույտ բուլդոզերով: Լցակույտը գտնվում է բացահանքի հարավային մասում (տես 

գլխավոր հատակագիծ):   

 

2.8. Արդյունահանման  աշխատանքները 

2.8.1 Մշակման համակարգը 

Ելնելով հանքավայրի լեռնատեխնիկական պայմաններից հանքաշերտի 

մշակման ժամանակ ընդունված է ընդլայնական միակողանի, խորացող մշակման 

համակարգ, մակաբացման ապարների արտաքին լցակույտ տեղափոխմամբ: 

Ընդունված մշակման համակարգի տարրերը հաշվարկված են համաձայն 

հանքավայրի շահագործման տեխնոլոգիական սխեմայի, որով նախատեսվում է 

միաքարի արդյունահանման աշխատանքները կատարել հորատասեպային 

աշխատանքների եղանակով:  

Ընդունված մշակման համակարգի տարրերն են.  

1.         աստիճանների  բարձրությունը – 2.1 մ 

2. աշխատանքային թեքման անկյունը հորիզոնի նկատմամբ – 80- 900;  

3. ընթացքաշերտի  լայնությունը – 1,0մ;  

4. հանույթային տեղամասի (բլոկի) ամենափոքր երկարությունը – 12,0մ; 

5. աշխատանքային հրապարակի ամենափոքր լայնությունը - 20մ: 

6. լեռնային աշխատանքների ուղղությունը հյուսիս-արևելքից – հարավ-
արևմուտք: 

 

2.8.2 Բլոկների արդյունահանումը 

Բլոկների արդյունահանումը տուֆի զանգվածից բաղկացած է հետևյալ  

գործողություններից.  

• միաքարի անջատումը զանգվածից,  

• միաքարի հեռացումը (քարշ տալը) հանքախորշից դեպի մշակման վայրը,  

• միաքարի մասնատումը բլոկների /մեծաղյուսների/,  

• բլոկների կոպտամշակումը,  

• շտկամշակված բլոկների բարձումը տրանսպորտային միջոցների մեջ, 

• արտադրական թափոնների հեռացումը: 

 

2.8.3 Միաքարի անջատումը զանգվածից 

 

Միաքարի անջատումը զանգվածից նախատեսվում է կատարել հետևյալ 

եղանակներով հորատասեպային աշխատանքների միջոցով: 

Հորատասեպային աշխատանքների կիրառման ժամանակ նախատեսվում է 

սեպերի տեղադրում սեպանցքերի մեջ, հիդրավլիկ ճնշմամբ առաջացնելով 

զանգվածի ճեղքում: Սեպանցքերը հորատվում են ПП-50В մակնիշի հորատման 

մուրճերով: Որպես միաքարի առանձնացող մեխանիզմ օգտագործվում է <<ԽՉՈՐՓ>> 

մակնիշի հիդրոսեպային կայանքը:  

Հորատասեպային աշխատանքի պարամետրերը բերված են 5 աղյուսակում: 

 
Աղյուսակ 5 

N Պարամետրերի անվանումը 
Չափման 

միավորը 
Ցուցանիշը 

1. Աստիճանի բարձրությունը մ 2.1 

2. Սեպանցքերի խորությունը մ 2.0 

3. Սեպանցքերի միջև եղած հեռավորությունը մմ 300.0 

4. Սեպանցքերի տրամագիծը մմ 40.0 

5. Անջատվող շերտի հաստությունը մ 1.0 

6. 1մ3 միաքարի վրա հորատման տեսակարար 

ծախսը 

մ 3.2 

7. Աշխատանքի ծավալը հերթափոխում մ3 2.5 

8. Հորատման ծախսը հերթափոխում մ 8 

9. Հորատման մուրճի արտադրողականությունը մ/հերթ 12.2 

10. Աշխատանքի մեջ գտնվող հորատման մուրճերի 

քանակը 

հատ 0,5 

 

2.8.4 Միաքարի հեռացումը (քարշ տալը) հանքախորշից դեպի մշակման վայր 

 

Միաքարի քարշումը հանքախորշից դեպի մշակման վայրը 10մ 

հեռավորության վրա նախատեսվում է կատարել բուլդոզերի օգնությամբ: 

Անհրաժեշտ բուլդոզերների քանակը` 

Nբ = 2.5:90 = 0.03 հատ 

Որտեղ` 

90.0 մ3 - բուլդոզերի հերթափոխային արտադրողականությունն է միաքարի 
հանքախորշից հեռացնելու ժամանակ: 

 

2.8.5. Միաքարի ճեղքումը բլոկների 

Միաքարի անջատումը զանգվածից նախատեսվում է կատարել 

հորատասեպային աշխատանքների միջոցով: 

 Սեպանցքերի խորությունն ընդունվում է  

• մինչև 1000մմ բարձրության դեպքում` 70-90մմ; 

• 1000մմ-ից մեծ բարձրության դեպքում – միաքարի բարձրության չափ: 

 Սեպանցքերի միջին ծախսը 1մ3 բլոկի վրա կազմում է 0,75մ:  

 Հորատման մուրճերի անհրաժեշտ թիվը մեծաբեկորի մասնատման համար 

կլինի.  

                                                  2.5x 0,75 

                               Ոհմ = ------------------  =  0.06 ընդունվում է 1հատ 

                                                      32 

 Միաքարը մեծաղյուսի մասնատելու համար ըստ ՆՏՆ-ի 1մ3 մեծ աղյուսի վրա 

ճեղքման գծի միջին ծախսը կազմում է 2.5մ: Ելնելով բանվորի հերթափոխային 

արտադրողականություից - 30գծ.մ ճեղքման գիծ անհրաժեշտ բանվորների քանակը 

միաքարը ճեղքելու համար կլինի. 

2.5 x 2.5 

                                  Ոբ = ------------------  = 0. 21 = 1մարդ 

                                                   29.7 

Բլոկների կոպիտ մշակումը 

Բլոկների կոպիտ մշակումը (շտկամշակումը) նրանց ԳՈՍՏ 9479-2011 և 4001-

2013 ԳՈՍՏ-ի պահանջներին համապատասխան ձև տալու համար կատարվում է 

МО-2 մակնիշի հարվածապոկիչ մուրճերի միջոցով՝ 1մ3 մեծաղյուսի համար միջին 

հաշվով պահանջվում է մշակել 6մ2 մակերես: 

Բանվորների անհրաժեշտ քանակը բլոկների կոպիտ մշակման համար կլինի.  

                                                  2.5 x 6 

                                      nշ = ------------------  =  1.4=2 մարդ 

                                                      10.7 

Որտեղ՝ 2.5մ3 - բացահանքի հերթափոխային արտադրողականությունն է ըստ 
բլոկների; 

10.7 - մեկ բանվորի հերթափոխային արտադրողականությունն է ըստ մշակման 
մակերեսի: 

 

2.8.6. Բլոկների բարձումը 

Բլոկների բարձումը սպառողների տրանսպորտային միջոցների մեջ 

կատարվում է КАМАЗ մակնիշի ավտոինքնաթափի թափքի մեջ 12,6տ 

բեռնաբարձությամբ КрАЗ մակնիշի ավտոկռունկի միջոցով: Էքսկավատորի 

հերթափոխային արտադրողականությունն ըստ ՆՏՆ-ի միջին հաշվով կազմում է 

բլոկների բարձման ժամանակ – 9,44մ3/հերթ: 

 Անհրաժեշտ Էքսկավատորների քանակը կլինի. 

   Nակ = 2.5 : 9,44 = 0.26,  ընդունված է 1 հատ 

 

2.9  Արտադրական  թափոնների  հեռացումը 

 

Տուֆի բլոկների արդյունահանման ժամանակ առաջացած արտադրական 

թափոնները՝ 2848 մ3/տարի կամ 10.95 մ3/հերթափոխ ծավալով աշխատանքային 

հանքաստիճանից տեղափոխվում է 5 – 10մ հեռավորության վրա և կուտակվում, 

այնուհետև բուլդոզերով տեղափոխվում լցակույտերի տեղամաս  հետագա 

վերամշակման, որպես բետոնի թեթև լցանյութ: 

 

2.10. Բուլդոզերային  աշխատանքները 

 

Բուլդոզերի աշխատանքները բացահանքի պայմաններում կայանում են 

արտադրական թափոնների տեղափոխման և կուտակման, լցակույտ  մակաբացման 

ապարների տեղափոխման մեջ: Դրանց տարեկան ծավալները 

համապատասխանաբար կազմում են 2848 մ3/տարի և 273.5 մ3/տարի:  

S-170 մակնիշի բուլդոզերի (փխրեցուցիչով սարքավորված) հերթափոխային 

արտադրողականությունը ըստ ՆՏՆ – ի կազմում է, արտադրական թափոնների 

տեղափոխման ու կուտակման ժամանակ 1000մ3/հերթ, իսկ լցակույտերում 

ապարների տեղափոխման  և լցակույտերի ձևավորման ժամանակ  600մ3:  

S-170 մակնիշի բուլդոզերի անհրաժեշտ քանակը նրա տարեկան 260 

աշխատանքային հերթափոխերի դեպքում կլինի.   

              2848               273.5                      

NԲ = ----------  +  --------------    =  0.022             

       260 x 1000           260 x 600        

     ընդունվում է 1 հատ: 

                          

2.11. Լցակույտային  աշխատանքները 

 

Հանքավայրի շահագործման սկզբնական շրջանում մակաբացման ապարները 

պահեստավորվում են բացահանքի սահմաններից դուրս` լցակույտերի 

տեղամասում:  

Մակաբացման ապարներ` 4102 մ3 

Արտադրական թափոններ           19670 մ3 

Ընդունված է լցակույտառաջացման բուլդոզերային եղանակը:  

Լցակույտում տեղավորված մակաբացման ապարների և արտադրական 

թափոնների լցակույտի առավելագույն  բարձրությունը կազմում է՝ 15մ: Զբաղեցրած 

մակերեսը վերևում կազմում է՝ 100մ2,  հիմքի մասում՝ 1795մ2 մակերես, կողերի 

թեքման անկյունը 350: 

Շահագործմանը զուգընթաց արտաքին լցակույտից  մակաբացման ապարները 

տեղափոխվելու են բացահանքի արդեն արդյունահանված տեղամաս, ստեղծելով 

ներքին լցակույտաառաջացում: 

Օգտակար հանածոյի արդյունահանումից հետո իրականացվում է խախտված 

հողերի վերականգնում, որի ժամանակ մակաբացման ապարների և արտադրական 

թափոնների մնացած մասը  կտեղափոխվի բացահանք և կհարթեցվի: 

 

          2.12. Բացահանքի մշակման ժամանակացույցային պլանը 

 

Լեռնային աշխատանքների զարգացումը բացահանքում կատարվում է 

բացահանքի մշակման ժամանակացույցային պլանին համապատասխան, որի 

համաձայն արդյունահանման աշխատանքները նախատեսվում է կատարել 2.6մ 

բարձրությամբ ենթահանքաստիճաններով, վերևից – ներքև, մեխանիզացված 

եղանակով:  

 Մշակվող տուֆի զանգվածի քանակը տարվա ընթացքում ընդունվում է 4213մ3: 

2.13. Բացահանքի ջրամատակարարումը և ջրահեռացումը 

Քարհանքի մատակարարումը տեխնիկական ջրով կատարվում է 

փոշենստեցման, աշխատանքային հրապարակների, ճանապարհների և լցակույտերի 

ջրման նպատակով: Ջուրը բերվում է  AK-2 (GAZ-52-04) մակնիշի բեռնատար 

ջրատար մեքենայով՝ պայմանագրային հիմունքներով: Հանքավայրի 

հիդրոերկրաբանական պայմանների համաձայն, գետնաջրերը բացակայում են, 

հետևաբար, բացահանքում ջրահեռացնող կառուցվածքներ չեն նախատեսվում: 

Անմիջապես քարհանքի տարածքը թափվող անձրևային ջրերը հեռացվում են 

ինքնահոս կերպով և ներծծվում ճաքերի միջով: 

Աշխատողներին խմելու և կենցաղային նպատակներով ջրածախսը 
հաշվարկվում է  հետևյալ արտահայտությունով`  

W= (n x N + n1 x N1) T 

որտեղ` n - ԻՏ և գրասենյակային աշխատողների թիվն է - 2, 

    N - ԻՏԱ և գրասենյակային աշխատողների ջրածախսի նորման` - 0.009մ3, 

     n1 - բանվորների թիվն է - 6, 

     N1 - ջրածախսի նորման` - 0.025մ3/մարդ օր 

     T - աշխատանքային օրերի թիվն է - 260օր:   

Այսպիսով, W= (2 x 0.009+8 x 0.025) 260 = 56.68մ3/տարի, միջին օրական 0.218մ3: 

Կենցաղային կեղտաջրերը` 0.218 x 0.85 = 0.18մ3 օրական լցվում են բետոնային 

լցարան, որտեղից պարբերաբար տեղափոխվում են սահմանված կարգով: 

Համաձայն նորմատիվների ջրի ծախսը 1մ2 տարածքում փոշին նստեցնելու 

համար կազմում է 0.5լիտր/մ2: Փոշենստեցման մակերեսները կազմում են 

բացահանքում. աշխատանքային հրապարակը 240մ2, լցակույտերի վրա 1795մ2 և 

ավտոճանապարհների վրա 1200մ2, ընդամենը 3235մ2: Ընդունելով ջրի տեսակարար 

ծախսը 0.5լ/մ2, կստանանք՝      3235 X  0.5 = 1617.5լիտր: 

Նախատեսվում է ընդունել 1 ջրող ավտոմեքենա 6տ ջրի տարողությամբ, որը 

այդքան ջուրը ցնցուղում է 1 երթով, աշխատանքային հրապարակը` 2 անգամ: 

3. Ա Շ Խ Ա Տ Ա Ն Ք Ա Յ Ի Ն    Պ Ա Շ Տ Պ Ա Ն Ու Թ Յ Ու Ն Ը 

3.1. Արդյունաբերական  սանիտարիան  և  անվտանգության 

տեխնիկան 

Քարհանքում բոլոր լեռնային աշխատանքները պետք է կատարվեն բաց 

եղանակով մշակվող հանքերի գործող անվտանգության միասնական կանոններին 

(ԱՄԿ) և շահագործման տեխնիկական կանոններին (ՇՏԿ) խիստ համապատասխան:  

Անվտանգության ապահովման կանոններից կարելի է նշել՝ 

●  Քարհանքի ինժեներա - տեխնիկական աշխատողները պարբերաբար, ոչ ուշ 

քան 3 տարին մեկ անգամ անցնում են գիտելիքների ստուգում,  

• Յուրաքանչյուր բանվոր, անվտանգության տեխնիկայի գծով նախնական 

ուսուցումից հետո, պետք է ըստ մասնագիտության ուսուցման հանձնի 

քննություններ, 

• Աշխատանքային յուրաքանչյուր աշխատատեղ աշխատանքներն սկսվելուց 

առաջ հանքի պետի կողմից պետք է անցնի զննում և կատարվի աշխատողի 

հրահանգավորում: Աշխատանքներն սկսելու համար պետք է տրվի գրավոր 

առաջադրանք,  

• Յուրաքանչյուր բանվոր մինչ աշխատանքը սկսելը պետք է համոզված լինի, որ 

իր աշխատատեղն անվտանգ է,  

• Արգելվում է բացահանքի տարածքում հանգստանալը և այլն,  

• Ավտոկռունկը, էքսկավատորը, բուլդոզերը, ավտոմեքենաները պետք է թույլ 

տալ աշխատել միայն այն դեպքում, եթե նրանք սարքին են և աշխատում են 

նրանց վրա դրված գազերի թունավոր խառնուրդների չեզոքացման ու 

փոշեկլանման սարքերը,  

• Բացահանքի աշխատողների ջրամատակարարման համար նախատեսվում է AK-

2 (GAZ-52-04) մակնիշի ջրատար բեռնատար մեքենա: Նախագծում նախատեսվում 

է տեղափոխվող բեռնարկղային տիպի կենցաղային սենյակի տեղադրում, 

հանգստանալու և վատ եղանակներին պատսպարվելու համար:  

 

3. 2 Ձեռքի աշխատանքների մեքենայացումը 

 

Ձեռքի աշխատանքների մեքենայացման աստիճանը` 

   Կ + Մ                   0 + 2 

---------- x 100 =   --------------- =   100%, 

     Խ                2 

որտեղ Կ-ն ավտոմատացված ագրեգատների և սարքերի վրա աշխատող 
բանվորների թիվն է: 

Մ-ն մեքենայացված ագրեգատների և սարքերի վրա աշխատող բանվորների 
թիվն է, 

Խ-ն բանվորների ընդհանուր թիվն է բացահանքում: 

 

3.3 Ինժեներատեխնիկական միջոցառումներ 

 

Քաղաքացիական պաշտպանության գծով ինժեներատեխնիկական 

միջոցառումները ուղղված են հանքի աշխատողներին պաշտպանելու γ (գամմա) 

ճառագայթման ազդեցությունից պատերազմի ժամանակ տեղանքի ռադիոակտիվ 

վարակման դեպքում:  

Մարդկանց փոքր քանակի պատճառով հատուկ կառույցներ չեն նախագծվում: 

Նախատեսվում է օգտվել մոտակա հակառադիացիոն թաքստոցից: 

4. ՍՈՑԻԱԼԱԿԱՆ ԱԶԴԵՑՈՒԹՅԱՆ ԳՀԱՀԱՏԱԿԱՆԸ 

 

Հանքավայրի շահագործման տևողությունն է 15 տարի:  

Հանքավայրի շահագործման կամ փակման արդյունքում բնակչության 

տարհանման խնդիր չի առաջանա: 

Բացահանքի աշխատանքային գործընթացում կներգրավվի մոտակա 

համայնքների բնակչությունը:  

Բացահանքի աշխատանքներին մասնակցություն կունենան 8 մարդ, ինչը 

հնարավորություն կտա բարելավել նրանց սոցիալական վիճակը:  

Ներկայացվում է Երնջատափ համայնքի սոցիալ–տնտեսական զարգացման 

ոլորտում նախատեսվող տարեկան պարտավորությունների նախնական չափը և 

ժամկետները` 

Հ/հ Պարտավորությունների անվանումը Կատարման 
ժամկետները 

Ներդրումների 
չափը, 

 հազ. դրամ 

1. Համայնքի զարգացման սոցիալ-
տնտեսական ծրագրերին մասնակցություն 

Յուրաքանչյուր 
տարի 

120.0 

2. Սոցիալապես անապահով ընտանիքներին 
դեղորայքի տրամադրում 

Յուրաքանչյուր 
տարի 

80.0 

3. Համայնքի տրամադրության տակ գտնվող 
տեխնիկայի վերանորոգման 
աշխատանքներին մասնակցություն 

Անհրաժեշտության 
դեպքում 

50.0 
յուրաքանչյուր 
տարի 

 

Ընկերությունը պատրաստ է պարբերաբար հանդիպել համայնքի 
ղեկավարության հետ, քննարկելու անհրաժեշտ օգնության ծրագրերը և 
համապատասխան ֆինանսական ներդրումներ կատարել համայնքի բյուջե: 

Հավելված 1  

 

ԲԱՑԱՀԱՆՔԻ  ՏԵԽՆՈԼՈԳԻԱԿԱՆ  և  ՕԺԱՆԴԱԿ  ՍԱՐՔԱՎՈՐՈւՄՆԵՐԻ 

ՑՈւՑԱԿԸ 

 

N Սարքավորումների անվանումը 
Սարքավորումների 
մակնիշը 

Քանակը,  

հատ 

1. Ավտոկռունկ KPАЗ 1 

2. Բուլդոզեր S-170 1  

3. Էքսկավատոր Kamatsu PC 450 LC-7EO 1 

4. Բեռնատար КАМАЗ 1 

5. Բեռնատար ջրատար մեքենա AK-2 (GAZ -52-04)  1  

 Բեռնարկղային տիպի տնակ К - 5 1  

 

Հեղուկ վառելիքի վերերկրյա պահեստ՝ 
Գլանատակառ 

 

3տ 

  

 

1 

Հավելված 2.  

 

ԲԱՑԱՀԱՆՔԻ  ԱՇԽԱՏՈՂՆԵՐԻ  ՀԱՍՏԻՔԱՅԻՆ 

ՑՈւՑԱԿԸ 

N Պաշտոնների և մասնա•իտությունների 
անվանումը 

Խումբը Թվաքանակը, 
ընդամենը 

1. Տնօրեն/ Հանքի պետ  իտա 1 

2. Ինժեներ իտա 1 

3. Բուլդոզերի և էքսկավատորի մեքենավար բանվոր 1  

4․ Ավտոինքնաթափի վարորդ   

բանվոր 

 

1  

5. Ջրցան մեքենայի վարորդ բանվոր 1 

6. Տարաբանվոր բանվոր 2 

7. Պահակ ԿՍԱ 1  

Ընդամենը,  

այդ թվում 

 

իտա 

բանվոր 

ԿՍԱ 

8 

2 

5 

1 

Հավելված 3.  

ՀԻՄՆԱԿԱՆ  ՆՅՈւԹԵՐԻ  ՏԱՐԵԿԱՆ  ԾԱԽՍԸ 

 

N Նյութերի  անվանումը Չափման միավորը Քանակը 

1. Կարծր համաձուլվածք կգ 22.0  

2. Օղակաձև բազմակտրիչ հատ 2 

3. Կտրիչաբռնիչ հատ 400  

4. Դիզելային վառելիք տ 5.0 

5. Դիզելային յուղ տ 0.1 

6. Ավտոլ տ 0.02  

7. Սոլիդոլ տ 0.1  

8. Նիգրոլ տ 0.04  

9. Բենզին տ 0.5  

10. Կերոսին տ 0.01  

12. Անվադողեր  կոմպլ. 0.1 

13. Խմելու ջուր մ3 65.52 

14. Տեխնիկական ջուր մ3 4550 

Հավելված 4. 

 

Տ Ե Խ Ն Ի Կ Ա Կ Ա Ն    Ա Ռ Ա Ջ Ա Դ Ր Ա Ն Ք 

 

«ԱՆՆԱ ՀԱՆՔ» ՍՊԸ -ի ՀՀ Արագածոտնի մարզի Շողակնի տուֆերի հանքավայրի 
նախագծի 

 

1. Բացահանքի սահմաններում տուֆի ընդհանուր քանակը կազմում է՝   

    33135.9 մ3, А կարգով, մարվող պաշար: 

2. Շահագործումը իրականացնել 7 տարում: 

 3. Բացահանքի տարեկան արտադրողականությունը 4734 մ3 մարվող պաշար,  

 4. Լեռնային աշխատանքների կատարումը նախատեսել 260 օր: 

 5. Արդյունահանված բլոկների տեղափոխումը նախատեսել սպառողի                            
տրանսպորտային միջոցներով:  

 

 

          Տնօրեն՝  Ա. Գևորգյան   
                                                                             

 

 

 

 


